
রবীন্দ্র-রচনাবলী
কতবার আমি ভেবেছিকু উঠি-উঠি
আলস ত্যজিয়া পথে বাহিরাই ছুটি,
উঠিমু যখন তখন গিয়েছ চলে—
দেখা বুঝি আর হল না তোমার সাথে ।
সুন্দর, তুমি এসেছিলে আজ প্রাতে । তিনধরিয়া
১৭ জ্যৈষ্ঠ ১৩১৭
سb(ما
আমার খেলা যখন ছিল তোমার সনে
তখন কে তুমি তা কে জানত। তখন ছিল না ভয় ছিল না লাজ মনে
জীবন বহে যেত অশান্ত ।
তুমি ভোরের বেল ডাক দিয়েছ কত
যেন আমার আপন সখার মতে,
হেসে তোমার সাথে ফিরেছিলেম ছুটে
সেদিন কত না বন-বনান্ত ।
ওগো সেদিন তুমি গাইতে যে-সব গান
কোনো অর্থ তাহার কে জানত । শুধু সঙ্গে তারি গাইত আমার প্রাণ,
সদা নাচত হৃদয় অশাস্ত ।
হঠাৎ খেলার শেষে আজ কী দেখি ছবি,
স্তন্ধ আকাশ, নীরব শশী রবি, তোমার চরণপানে নয়ন করি’ নত ভুবন দাড়িয়ে আছে একান্ত । ১৭ জ্যৈষ্ঠ ১৩১৭

		 এই পাতা শেষ সম্পাদিত হয়েছে ১৫:৩১টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

